
Nota Tambahan 

Surat lantikan kontraktor dikeluarkan oleh Pengerusi TIJARI dengan pemilihan 

kontraktor daripada jawatankuasa daerah yang dipengerusikan oleh Pegawai 

Tadbir Agama Daerah. 

Info terkini : Pihak Suruhanjaya Tenaga Negeri Selangor (STNS) dalam proses 

untuk melengkapkan laporan terperinci kes ini. Pegawai dari Unit Pembangunan 

dan Bahagian Pendidikan Islam JAIS telah dipanggil ke pejabat STNS di Petaling 

Jaya bagi melengkapkan siasatan kes ini. 

Pada masa yang sama, pihak Jabatan Keselamatan dan Kesihatan Pekerjaan 

Negeri Selangor (JKKPNS) juga telah memanggil pegawai dari Unit 

Pembangunan dan Bahagian Pendidikan Islam JAIS untuk memberikan 

keterangan dan bagi melengkapkan siasatan yang dibuat di pihak JKKPNS. 

Pihak JAIS telah diminta untuk menyediakan satu representasi awal mengenai 

alasan pihak JAIS tidak boleh didakwa atas isu kematian pelajar di sekolah KAFA 

tersebut. JAIS menyediakan representasi awal dengan memasukkan 

peruntukan dalam Enakmen Pengawalan Sekolah-sekolah Agama Islam 

(Enakmen No. 2 Tahun 1988) dan beberapa justifikasi lain yang menyatakan 

mengenai bidang kuasa dan tanggungjawab JAIS dalam mengawal sekolah 

Islam di negeri Selangor. akan diserahkan kepada pihak JKKPNS dalam tempoh 

terdekat ini. 

Walaupun KAFA merupakan sekolah persendirian yang dianggap sebagai 

sekolah swasta, JAIS telah mengambil tanggung jawab untuk memastikan 

tatakelola atau good governance dalam proses pelantikan kontraktor ini dibuat 

mengikut tatacara dan kaedah perolehan Kerajaan setelah mendapat teguran 

dan saranan dari pihak SPRM Negeri Selangor setelah berlaku kes rasuah 

melibatkan sekolah JAIS. 

Untuk makluman, peruntukan baik pulih sekolah KAFA ini adalah menggunakan 

peruntukan yang telah diberikan oleh pihak JAKIM. 

 


